
母校百五十年大慶有感 

何冠環 

 

百載又添五十年，滄海幾度換桑田。 

薪火相傳賴同德，三江五湖一線牽。 

尚記聞雞共起舞，論學常念著祖鞭。 

致用經世建皇極，懷仁樂義慕前賢。 

何用貞珉刻不朽？成蹊桃李本無言。 

人生窮達誰能料？但求明悟立志堅。 

相識由來是緣份，白首重逢動心絃。 

且待良宵伴君醉，更有韶樂奏鈞天！ 

